
GOUVÈNÈ CUOMO ANONSE SÈVIS AP RETABLI SOU LIY METRO-NORTH HUDSON LAN DEMEN MATEN 

 

Gouvènè Andrew M. Cuomo te anonse jodi a MTA Metro-North Railroad pral retabli plis pase 98% sèvis 

regilye Hudson li yo atan pou vwayaj mèkredi maten alaswit derayman trajik wikenn ki sot pase a. 

Konpayi chemenfè a te reyisi retire debri, kòmanse rekonstriksyon vwa epi restore youn nan twa vwa yo 

nan zòn lan ki pa te twò kraze nan aksidan an. 

 

“Grasa yon efò estraòdinè ak travay tout jounen tout lannwit, plis pase 98% sèvis pral retabli pou 

vwayajè sou Liy Hudson yo atan pou èdepwent demen maten yo,” te deklare Gouvènè Cuomo. “Pandan 

NTSB kontinye ap ankete sou derayman dimanch maten an, MTA ap kopere nèt ale pou garanti nou 

jwenn egzakteman sa ki te lakòz aksidan terib sa ki tiye kat moun epi blese anpil lòt. Fanmi moun ki 

mouri oubyen ki toujou ap pran swen yo kontinye rete nan panse ak priyè nou. Mwen ta renmen 

remèsye ekip Metro-North ak pèsonèl sekou nou yo ki travay san pran souf pou relouvri Liy Hudson lan 

prese-pres e.” 

 

“Travay estraòdinè ekip Metro-North yo pèmèt retablisman sèvis rapid epi m ap felisite yo pou sa,” te 

deklare Prezidan ak Direktè Egzekitif MTA a, Thomas F. Prendergast. “Mwen vle tou remèsye Gouvènè 

Cuomo pou lidèchip pèmanan li pandan kriz sa epi tout sekouris New York Police Department, New York 

Fire Department yo ak sekouris ki nan lopital zòn lan pou repons rapid yo ak asistans espè yo nan jere 

aksidan trajik sa.” 

 

Pèsonèl la te travay tout nwit lendi a pou retire debri ak balas epi kòmanse depoze nouvo travès. Ak 

apwobasyon National Transportation Safety Board la, kap mennen enkèt la, tout wagon yo te retire sou 

trak yo depi bò 6 p.m. lendi epi te deplase ale Highbridge Yard nan Bronx ak Croton-Harmon Yard nan 

Westchester kote NTSB a depoze yo pou ankèt pi devan. 

 

Yo te sifonnen apeprè 900 galon dyezèl nan tren an anvan yo te retire l sou sèn aksidan an epi travayè te 

itilize yon ekipman espesyalize yo rele Rail Vac pou retire tout rès gaz ki te gaye pandan aksidan an. Gaz 

pa te koule nan rivyè Harlem ak Hudson. 

 

Ekip Metro-North rekonstwi 800 pye vwa ki te kraze nan derayman dimanch lan nan Spuyten Duyvil nan 

Bronx. Seksyon kote aksidan an rive a gen twa vwa. Vwa nan mitan an te kraze anpil epi vwa sou deyò a, 

pi pre rivyè a, te kraze nèt. Ekip la pral kontinye rekonstwi de vwa andomaje yo pandan sèvis ap retabli 

sou yon sèl vwa. 

 

Kòm konsekans kapasite vwa limite sa pou yon longè yon mayl, sis tren èdepwent nan maten pral 

konbine pou fè twa, epi tout kliyan dwe konnen ka gen reta 10 rive 15 minit sou Liy Hudson lan. 

 

Mèkredi  4 desanm men tren kap anile/konbine: 

 

• Tren 07:15 AM ki soti Scarborough pou ale Grand Central Terminal konbine ak tren 07:16 AM ki soti 

Croton-Harmon, epi pral fè tout stòp toulede tren yo.  

 

• Tren 07:37AM ki soti Ossining pou ale Grand Central Terminal konbine ak tren 07:40 AM ki soti Croton-

Harmon, epi pral fè tout stòp toulede tren yo.  

 

• Tren 08:45 AM lan ki soti Greystone pou ale Grand Central Terminal konbine ak tren 08:22 AM ki soti 

Croton-Harmon, epi pral fè tout stòp toulede tren yo. 

 

Sèvis bis Hudson RailLink lan pral desèvi Spuyten Duyvil Station an, men pap genyen paking nan stasyon 

an akòz prezans anpil kamyon pwa lou ak ekipman espesyalize pou travay rekonstriksyon vwa yo.  

 

Travay la ap kontinye ak Depatman Vwa yo kap enstale nouvo travès epi fè fonksyone ray, anplis 

enstalasyon nouvo wòch. Depatman Elektrisite a pral enstale twazyèm nouvo ray ki founi elektrisite pou 

tren yo mache epi apre se pral tou pa Depatman Siyalizasyon an kap travay pou retabli sistèm 

siyalizasyon an. Lè tout travay fini, yo pral eseye tren yo anvan sèvis reprann. Travay sa pral pran tout 

jounen madi an epi sipoze kontinye kèk jou ankò. Objektif la se retabli tout trak san pèdi tan. 

 

Antretan, konpayi chemenfè a pral fonksyone tout liy yo sòf 3 nan 175 tren Liy Hudson chak jou li yo sou 

yon sèl trak. 

